
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 

1. Пыртны “Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ сійӧс примитан лунсянь, тайӧ шуӧм дорӧ вежсьӧмъяслӧн 5 пунктса 4 пунктув кындзи, мый вынсялӧ 2015 во тӧвшӧр тӧлысь 1 лунсянь.
Коми Республикаса Юралысьлысь могъяс 

недыр олӧмӧ пӧртысь         





        В. Гайзер

Сыктывкар
2014 вося урасьӧм тӧлысь 5 лун

45 №

Коми Республикаса Веськӧдлан котырлӧн

2014 во урасьӧм тӧлысь 5 лунся 45 №-а шуӧм дорӧ

СОДТӦД

“Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ пыртӧм
ВЕЖСЬӦМЪЯС
“Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмын:
Коми Республика канму уджтасъяс лӧсьӧдан, збыльмӧдан да окталунсӧ донъялан пӧрадокын, мый вынсьӧдӧма шуӧмӧн (1 №-а содтӧд), (водзӧ – Пӧрадок):
1. “Панас” I юкӧдын:

1) 4 пункт гижны тадзи:

“4. Уджтасувъяссӧ веськӧдӧма, медым воӧдчыны канму уджтас серти шӧр могъясӧдз да збыльмӧдны могъяс.”; 

2) 5 пункт гижны тадзи:
«5. Канму уджтас лӧсьӧдӧ да збыльмӧдӧ Коми Республикаса канму орган либӧ Коми Республикаса республиканскӧй сьӧмкудлӧн сьӧмӧн медшӧр веськӧдлысь, кутшӧмӧс урчитӧ Коми Республикаса Веськӧдлан котыр кыдзи канму уджтас кывкутӧмӧн збыльмӧдысь (водзӧ – кывкутӧмӧн збыльмӧдысь), ӧттшӧтш Коми Республикаса колана канму органъяскӧд, Коми Республикаса республиканскӧй сьӧмкудлӧн сьӧмӧн мукӧд медшӧр збыльмӧдысьяскӧд – канму уджтас ӧтув збыльмӧдысьяскӧд да (либӧ) канму уджтасын участвуйтысьяскӧд.
Канму уджтас бала дасьтӧм йылысь юӧр восьтӧны Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, Коми Республикаса нормативнӧй инӧда актъяслысь балаяс лӧсьӧдӧм да найӧс  ӧтув видлалан бӧртасъяс йылысь юӧр восьтан правилӧяс серти, мый вынсьӧдӧма Коми Республикаса Веськӧдлан котырлӧн 2013 во рака тӧлысь 12 лунся 60 №-а шуӧмӧн.

Ӧтув збыльмӧдысьясӧн лоӧны Коми Республикаса канму органъяс да (либӧ) Коми Республикаса республиканскӧй сьӧмкудлӧн сьӧмӧн мукӧд медшӧр веськӧдлысь, кодъяс кывкутӧны уджтасув (уджтасувъяс) лӧсьӧдӧм да збыльмӧдӧм вӧсна.
Канму уджтасын участвуйтысьясӧн лоӧны Коми Республикаса канму органъяс да (либӧ) Коми Республикаса республиканскӧй сьӧмкудлӧн да абу сьӧмкуд канму фондъясса сьӧмкудъяслӧн сьӧмӧн мукӧд медшӧр веськӧдлысь, кодъяс участвуйтӧны уджтасувлӧн  либӧ ведомственнӧй торъя мога уджтаслӧн (ведомственнӧй торъя мога уджтасъяслӧн) ӧти либӧ некымын медшӧр мероприятиеын.».

2. «Канму уджтас олӧмӧ пӧртӧм дорӧ корӧмъяс» II юкӧдлысь 12 пункт киритны.

3. «Канму уджтаслӧн подув да лӧсьӧдан тшупӧдъяс» III юкӧдын:

1) 18 пункт гижны тадзи:

«18. Канму уджтасъяс лыддьӧгӧ пырӧны канму уджтасъяслӧн нимъяс да налӧн кывкутӧмӧн збыльмӧдысьяс.»;

2) 20 пунктын:

медводдза абзацын «ӧтув збыльмӧдысьяс» кывъяс бӧрын содтыны «да канму уджтасын участвуйтысьяс» кывъяс;
содтыны татшӧм выль мӧд абзац:
«Канму уджтасын участвуйтысьяс сӧгласуйтӧны канму уджтас бала наӧн збыльмӧдӧм медшӧр мероприятиеяс да (либӧ) ведомственнӧй торъя мога уджтасъяс юкӧнын.»;

мӧд абзац гижны тадзи:

«Сэтшӧм случай дырйи, кор канму уджтас баласӧ абу сӧгласуйтӧма ӧтув збыльмӧдысьясӧн да канму уджтасын участвуйтысьясӧн, сэки сыкӧд тшӧтш пуктӧны ӧтув збыльмӧдысьяслысь да канму уджтасын участвуйтысьяслысь пасйӧдъяс да сӧгласуйтан сӧвещаниеяслысь сёрнигижӧдъяс.».

4. «Канму уджтасъяс збыльмӧдӧмсӧ сьӧмӧн могмӧдӧм» IV юкӧдӧ содтыны татшӧм 261 пункт:

«261. Коми Республикаса республиканскӧй сьӧмкуд збыльмӧдӧм дырйи канму уджтас, сы лыдын сылысь уджтасувъяс да медшӧр мероприятиеяс збыльмӧдӧмсӧ сьӧмӧн могмӧдан ыдждаыс вермас торъявны ыдждаысь, мый вынсьӧдӧма канму уджтасын, сы мында да сэтшӧм подувъяс серти, мый артыштӧма Коми Республикаса сьӧмкуд оланпастэчасӧн, медым пыртны вежсьӧмъяс Коми Республикаса республиканскӧй сьӧмкудлӧн своднӧй сьӧмкуд росписьӧ.».

5. «Канму уджтасӧн веськӧдлӧм, сійӧс збыльмӧдӧм да збыльмӧдӧм бӧрся видзӧдӧм» V юкӧдын: 

1) 28 пунктын:
медводдза абзац гижны тадзи:

«28. Канму уджтас збыльмӧдсьӧ канму уджтас збыльмӧдӧм кузя комплекснӧй план сери (водзӧ – збыльмӧдан план), мый лӧсьӧдӧ кывкутӧмӧн збыльмӧдысь локтан финансӧвӧй во вылӧ да планӧвӧй кадколаст вылӧ да кытчӧ пыртӧма канму уджтаслӧн мероприятиеяс, тшӧтш уджтасувъяслӧн да ведомственнӧй торъя мога уджтасъяслӧн мероприятиеяс лыддьӧг, найӧс збыльмӧдан кадсӧ да виччысяна бӧртасъяссӧ, сьӧмкуд ассигнованиеяс, рӧскод йылысь юӧр да мукӧд источникысь рӧскод йылысь юӧр индӧмӧн, а сідзжӧ канму уджтаслӧн медся тӧдчана, социальнӧй тӧдчанлуна контрольнӧй лоӧмтор лыддьӧг найӧс збыльмӧдан кадколастсӧ индӧмӧн.»;

2) 29 пунктын:

«ӧтув збыльмӧдысьяс» кывъяс бӧрын содтыны «да (либӧ) канму уджтасын участвуйтысьяс» кывъяс;

«ӧтув збыльмӧдысьлӧн» кывъяс бӧрын содтыны «, канму уджтасын участвуйтысьлӧн» кывъяс;

3) 30 пунктын «ӧтув збыльмӧдысьяс» кывъяс бӧрын содтыны «(канму уджтасын участвуйтысьяс)» кывъяс;

4) 32 пунктӧ содтыны татшӧм «а1»  пунктув:
«а1) контрольнӧй лоӧмторъяс лыддьӧг, мый збыльмӧдӧма да абу збыльмӧдӧма (помкаяссӧ индӧмӧн) урчитӧм кадколастӧ збыльмӧдан план серти;»;
5) 42 пунктса мӧд абзацын «ӧтув збыльмӧдысь» кывъяс бӧрын содтыны «(канму уджтасын участвуйтысьяс)» кывъяс;
6) 43 пунктса мӧд абзацын «ӧтув збыльмӧдысьяс» кывъяс бӧрын «да участвуйтысьяс» кывъяс.
6. «Канму уджтасъяс лӧсьӧдігӧн да збыльмӧдігӧн Коми Республикаса канму органъяслӧн уджмогъяс» VI юкӧдын:
1) 44 пунктын:

«а» уджтасулын «сӧгласуйтӧм» кыв водзын содтыны «ӧтув збыльмӧдысьяскӧд да канму уджтасын участвуйтысьяскӧд» кывъяс;

«а2» пунктув гижны тадзи:

«а2) лӧсьӧдӧ сьӧмкуд планируйтӧм кузя уджтас комплекс серти канму уджтас бала, сы лыдын уджтасув да медшӧр мероприятие серти, а сідзжӧ вынсьӧдӧм канму уджтасъясӧ вежсьӧмъяс балаяс, тшӧтш найӧс ресурсъясӧн збыльмӧдӧм Коми Республикаса сьӧм овмӧс министерствоӧн индӧм сьӧмкуд ассигнованиеяслӧн медыджыд мында серти, локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадок серти;»;

«б» пунктулын «котыртӧ канму уджтас збыльмӧдӧм,» кывъяс бӧрын содтыны «пыр подув вылын пӧртӧ олӧмӧ канму уджтас збыльмӧдӧмлысь мониторинг,» кывъяс;
«в» пунктулын «да Коми Республикаса сьӧм овмӧс министерство» кывъяс вежны «, Коми Республикаса сьӧм овмӧс министерство да Коми Республикаса канму гражданскӧй службаӧн веськӧдланін» кывъясӧн;
«г» пунктув гижны тадзи:

«г) корӧ ӧтув збыльмӧдысьяслысь да канму уджтасын участвуйтысьяслысь юӧр, мый колӧ Коми Республикаса экономика сӧвмӧдан министерстволӧн, Коми Республикаса сьӧм овмӧс министерстволӧн да Коми Республикаса канму гражданскӧй службаӧн веськӧдланінлӧн запросъяс вылӧ вочакывъяс дасьтӧм вылӧ;»;

«е» пунктулын «ӧтув збыльмӧдысьяс» кывъяс бӧрын содтыны «да канму уджтасын участвуйтысьяс» кывъяс;

«ж» пунктулын «ӧтув збыльмӧдысьяслы» кывъяс бӧрын содтыны «да канму уджтасын участвуйтысьяслы» кывъяс;

2) 45 пунктын:
«а» пунктув гижны тадзи:
«а) могмӧдӧ уджтасув (уджтасувъяс) лӧсьӧдӧм да збыльмӧдӧм, канму уджтас бала канму уджтасын участвуйтысьяскӧд сӧгласуйтӧм лӧсялана уджтасув (уджтасувъяс) юкӧнын, мый збыльмӧдӧмын артыштӧма налӧн участвуйтӧм;»;

содтыны татшӧм  «а1» и «а2» пунктувъяс:

«а1) збыльмӧдӧны канму уджтаслысь мероприятиеяс аслас компетенция серти; 
а2) корӧны канму уджтасын участвуйтысьяслысь юӧр, мый колӧ кывкутӧмӧн збыльмӧдысьлӧн запросъяс вылӧ вочакывъяс дасьтӧм вылӧ, а сідзжӧ юӧр, мый колӧ канму уджтаслысь окталунсӧ донъялӧм да вося отчёт дасьтӧм вылӧ;»;
3) содтыны татшӧм 46 пункт:
«46. Канму уджтасын участвуйтысьяс:
а) збыльмӧдӧны канму уджтаслысь мероприятиеяс аслас компетенция серти;
б) сетӧны кывкутӧмӧн збыльмӧдысьлы да ӧтув збыльмӧдысьлы канму уджтас лӧсьӧдігӧн вӧзйӧмъяс канму уджтаслӧн мероприятиеяс юкӧнын, мый збыльмӧдӧмын артыштӧма налӧн участвуйтӧм;
в) сетӧны кывкутӧмӧн збыльмӧдысьлы да ӧтув збыльмӧдысьлы колана юӧр, медым дасьтыны Коми Республикаса экономика сӧвмӧдан министерстволӧн, Коми Республикаса сьӧм овмӧс министерстволӧн да Коми Республикаса канму гражданскӧй службаӧн веськӧдланинлӧн запросъяс вылӧ вочакывъяс, а сідзжӧ канму уджтаслысь мероприятиеяс збыльмӧдӧм йылысь юӧр;
г) сетӧны кывкутӧмӧн збыльмӧдысьлы да ӧтув збыльмӧдысьлы юӧр, мый колӧ канму уджтаслысь окталунсӧ донъялӧм да вося отчёт дасьтӧм вылӧ;
д) сетӧны кывкутӧмӧн збыльмӧдысьлы да ӧтув збыльмӧдысьлы актъяслысь, кутшӧмъяс эскӧдӧны объектъяс сдайтӧмсӧ да примитӧмсӧ, мый помалӧма стрӧитны, уджъяс вӧчан актъяслысь  да мукӧд документлысь копияяс, кутшӧмъяс эскӧдӧны кырымалӧм канму контрактъяс (сёрнитчӧмъяс) кузя кывкутӧмъяс збыльмӧдӧмсӧ канму уджтаслысь мероприятиеяс збыльмӧдӧм серти.».
7.  Пӧрадок дорӧ содтӧдын:

1) Содтӧдлӧн грифын «Содтӧд» кыв вежны «1 №-а содтӧд» кывъясӧн;

2) Коми Республикаса канму уджтаслӧн паспортын «Уджтас ӧтув збыльмӧдысьяс» стрӧка бӧрын содтыны «Уджтасын участвуйтысьяс» стрӧка;

3) содтыны тайӧ вежсьӧмъяс дорӧ 2 №-а содтӧд.
8. Коми Республикаса канму уджтаслысь реестр нуӧдан пӧрадокын, мый вынсьӧдӧма шуӧмӧн (2 №-а содтӧд): 

2 пунктын «канму уджтас (уджтасув да дыр кадся торъя мога республиканскӧй уджтас) ӧтув збыльмӧдысьяс (сьӧмкудйысь сьӧм босьтысьяс);» стрӧка бӧрын содтыны «канму уджтасын участвуйтысьяс (сьӧмкудйысь сьӧм босьтысьяс);» кывъяс.
“Коми Республикаса канму уджтасъяс йылысь” 

Коми Республикаса Веськӧдлан котырлӧн 

2011 во лӧддза-номъя тӧлысь 30 лунся 

288 №-а шуӧмӧ пыртӧм вежсьӧмъяс дорӧ

СОДТӦД

“Коми Республикаса канму уджтасъяс 

лӧсьӧдан, збыльмӧдан да окталунсӧ донъялан 

пӧрадок дорӧ

2 №-а СОДТӦД

Коми Республикаса канму уджтаслӧн уджтасувса
ПАСПОРТ
Уджтасув кывкутӧмӧн збыльмӧдысь

(уджтас ӧтув збыльмӧдысь)

Уджтасулын участвуйтысьяс

Уджтасувлӧн

уджтасса торъя мога инструментъяс

Уджтасувлӧн шӧр могъяс 

Уджтасувлӧн могъяс

Уджтасувлӧн торъя мога 

индикаторъяс да петкӧдласъяс

Уджтасув збыльмӧдан 

тшупӧдъяс да кадколаст

Уджтасув сьӧмӧн могмӧдан ыджда

Уджтасув збыльмӧдӧмысь

виччысяна помшуӧмъяс”. 
Вуджӧдіс Холопова, 9 994 пас


